Besta eder huntarat 
Allons dans la joie vers le Seigneur
Besta eder huntarat, goazen oro betan

Sar bedi bat bedera alegrantzietan !


(1 fois)
1 - Aldare aintzinean horra hor bi gazte

Bide berri eder bat egun dute haste.

2 - Alegrantzia dute Jaunak ta herriak,

Esperantzaz beteak holako berriak.

3 - Izan zaite Jesus, zu beti horiekin,

Lotu berri den su hau azkartuz joan dadin.

4 - Baia Jaunak berak du egin sakramendu,

Josi den lokarriak hura du zimendu.

5 - Espos berri gazte hauk bat egin tu Jaunak,

Onhar bitza ordainez denen esker onak.

6 - Egungo maitasuna ez dadila alda :

Amodioa zer da, betiko ez bada.

7 - Maitatzeko behar da ainitz barkamendu :

Jesusek amodioz bizia eman du.

8 - Gorets, gazte maiteak, Jainkoaren aintza,

Maitez bildu zauztena biziaz zerbitza.

9 - Hau da egun ederra bi gazte hauientzat

elgarri juntatzeko  jinik zure ganat

10 - Guzien Aita ona  Zuk hauk benedika

dezaten zure baitan  eskontza hau finka
Kristo Erregeri  
Gloire au Christ, notre Roi !
Kristo Erregeri, Eskualdunek agur !

Kristo Erregeri agur, agur ! (bis)
 1 – 
Huna hemen heldu espos gazteak ;

Aita’ama lagunak, bai haurrideak ,

guziek dautzugu goraki kantatzen ,

Kristo Agur !

 2 - 
Lurraren gainean  manatu nahiz


Gerlan bizi dira haurride ainitz ,


Anai-erresuma zuk egizu berriz


Kristo Agur !

3 – 
Aingeru guzien Errege Jauna

halaber zirade gizonarena ;

zato gurekilan, jar zu gure alde ,

Kristo Agur !
Jesus Jaunak bezenbat  0 1 (ou Bihotz eta gogoz bat)
Jésus Christ et l'Église, modèle d'union pour les jeunes foyers
1 - Jesus Jaunak bezenbat nork dezake maita ?

Eliza sainduaren maitez hila baita.

Harentzat du ahotik azken hatsa bota

Eta bihotz barnetik azken odol-xorta.

Bi gazte hauk betiko bat egin ditela,

Salbatzailea eta Eliza bezala.

2 - Gure lur lohi huntan Jauna zoalarik,

Etzuen bihotzean Elizaz bertzerik.

Pairuak oro ditu jasan amultsurik,

Kurutzea besarka harentzat harturik.

3 - Jesus eta Eliza bat dire osoki,

Mendetan barna dire elgarrekin joaki.

Jesus Elizan baizik ez daiteke aurki,

Jesus kolpatu gabe nork Eliza unki ?

4 - Lur huntako guziak zerura ditezen,

Elgar dute maitatzen, saindutzen, laguntzen.

Bien amodiotik zenbat haur den sortzen.

Bai eta zenbat saindu zeruetan sartzen !

5 - Elizaren eskutik Jesusen odola

Gazte hauien barnerat egun jauts dadila ;

Elgar oso-osoki maita dezatela,

Salbatzaileak eta Elizak bezala

Edo 
Elizaren Ama
Aintza zuri Jauna  
Gloire à toi, Seigneur, maître de l'Univers !
Aintza zuri Jauna

Zeru lurretan zaudena.
1 - Agur gorespen zuri Jaun Goiko Aitari

Zerukoak iduri, gu hemen kantari.

2 - Gorespen zuri ere, Jainkoaren Seme,

Ahaltsu bezain xume, Jaun eta langile.

3 - Izpiritu Saindua, guziz amultsua,

Bero zazu mundua, heda zure sua.
Bedeinkatua zu

1 - Jauna, gure Jainkoa. 
bedeinkatua zu !
 

Zeru lurren Egile, 
bedeinkatua zu ! 
 

Guzien Salbatzaile, 
bedeinkatua zu ! 
 

Gure jabe zira ta, 
bedeinkatua zu ! 
 

Gure jabe zira ta, 
bedeinkatua zu ! 
 

2 - Jesus, Jainko Semea, 
bedeinkatua zu ! 

Gure gatik hil zira, 
bedeinkatua zu ! 

Aitak piztu zaitu ta, 
bedeinkatua zu ! 

Gure artean zaude, 
bedeinkatua zu !

Gure artean zaude, 
bedeinkatua zu !

3 - Izpiritu saindua, 
bedeinkatua zu !

Bizian bizigarri, 
bedeinkatua zu ! 

Poz emaile bikaina, 
bedeinkatua zu ! 

Nigarretan pozgarri, 
bedeinkatua zu !

Nigarretan pozgarri, 
bedeinkatua zu !
Edo :
Aintza Aitari Aintza bizi den P 2


Aintza zeruan Aintza zeruan Jaunari A 77


Gloria Gloria in excelsis Deo  AL 189
Kanta Jaunari    Z 95
1 Kanta Jaunari kantu berri kanta guziek herriz herri

KANTA JAUNAREN IZENARI MUNDU GUZIA JAUZ KANTARI (2)

2 Aipa Jainkoa zeruetan, aipa zazue elizetan, 

AIPA ZAZUE AINGERUEK AIPA ZAZUE LURREKOEK (2)

3 Zaude nere zain Jainko Jauna zuri bainago zuri dena,

ZU BAI ZU NERE ZORIONA, NIK ZU GABE NUN ZORIONA ? (2)

4 Ospe Aitari Semeari bai Izpiritu Sainduari

LEHEN BEZALA ORAI ERE HALA DADILA BETIERE (2)

Bihotzean  Z26
Dieu, ma lumière
Bihotzean zaitut, Jauna :

Alleluia ! Alleluia !

Geiagoko zoriona 

Nork nun izan ? Alleluia !  (bis)
1 - Jauna dut argi, Jauna geriza : ni nork izi ?

Jauna dut lagun : Nork behar nau ni dardarazi ?

2 - Etsai armadak etor ditela : ni ez beldur :

Pitz bedi gerla : Jaunaz osoki nago segur.

3 - Egun beltzetan gordeko bainau aterbean.

Gordeko eta xut ezarriko arkaitzean.

4 - Hargatik orai inguru dauden etsaieri

Burua gora nagokiote dena irri.

5 - Irrintzinaka eskaintza diot Jainkoari

Eskainiko nik, bai soinuz eta kantuz ari.
Bihotz garbiak  Z32
Jainkoak dena munduz mundu

Bere bihotzaz betetzen du.
1.   Bihotz garbiak , bozkario !

      Jaunari kantu zor baitzaio.

2.   Garbi denari doakio

      Helaraztea laudorio.

3.   Jainko Jaunaren goresgarri,

       Xirribika jo kantuz ari.

4.    Kanta gogotik kantu berri,

      Bai soinu kantu egin Hari.

21. Jainko Jaunaren   beha gaude :

      Hura guk lagun,   adiskide.

22. Harekin goazi   zeru alde :

      Jaun izenean   dugu fede.

23. Gure gainerat   ager, Jauna,

      Zure betiko   bihotz ona.

24. Gure bihotza   baita dena

      Zuri osoki,   Jainko Jauna.

Bihotzak beza gozatuz goza  Z 33

Zoin den gozoa Jaun zerukoa.
1.   Jaunari beti esker emaiten nagokio

      Hari nik beti laudorio.

2.   Jaunaren baitan arima kantuz banabila :

      Bihotz apalak pitz ditela.

3.   Denek batean gorets dezagun Jainko Jauna

      Eta goraipa Jaun izena.

4.   Jaunaren bila nindoan eta huna Jauna :

      Beldurra baitaut urrun joana.

5.   Jaunari beha egon begiak dirdiraka :

      Ez zaitezten gal, ez ahalka.

6.   Dohakabeak dei egin dio : Jaunak entzun ;

      Hersturik ez dut hura lagun.

Eskerrak eman  Z 102
Jainkoak badu

Bihotz on eta urrikalmendu.

1.   Eskerrak eman, nere arima, Jainkoari ;

      Nere barneko guziek haren izenari.

2.   Eskerrak eman, nere arima, Jainkoari ;

      Ez nehoiz ahantz zoin usu zaitzun urrikari.

3.   Harek barkatzen, noiz baitzare zu makur ari,

      Indar emaiten, ahul bazare ala eri.

4.   Libratzen zaitu, kasik baitzare hil erori ;

      Emaiten dautzu amodioa minen sari.

5.   Zuri bizian ixurtzen dautzu on igeri,

      Arranoari bezala pizten indar berri.

6.   Gauza orotan beti da Jauna zuzen ari,

      Beren zuzena itzultzen baitu gaixoeri.

Bai dohatsua   Z 111

Jaun zerukoa maite duena

Legean doa xuxen xuxena.
1.   Bai dohatsua Jaunaren beldur den gizona,

      Haren nahian goza gozatuz dabilana.

2.   Semeak azkar izanen ditu mundu huntan ;

      Zuzenen haurrak Jainko Jaunaren eskuetan.

3.   Haren etxean bada ontasun, gozotasun,

      Haren barneko argia deusek ezin ilun.

4.   Ilunbetan du zuzenen argi dirdiratzen,

      Hain baita ezti, bihotz oneko, eta zuzen.

5.   Denentzat badu bai ele ona, bai laguntza,

      Dauzkanak oro zuzenkienik badabiltza.

6.   Ezta sekulan lerratu eta eroriko ;

      Gizon zuzena aipatua da sekulako.

Dohatsu bai Zu    Z 127
Zure etxean daudenek, Jauna,

Egun guzian  zer zoriona.
1.   Dohatsu bai zu Jaunaren beldur bazaudena,

      Haren bidetan zabiltzana !

2.   Zure eskuen lanetik duzu jan-edana,

      Eskutan duzu zoriona.

3.   Zure andrea mahats-ondo bat bezein jori,

      Etxe xokoa bozten ari.

4.   Zure semeak oliba-ondo gotor batzu,

      Mahainean so dagozkitzu.

5.   Hara nolako zorionean dabilana

      Jaunaren beldur den gizona.

6.   Jainkoa lagun, bizi zareno izan urus,

      Jerusaleme azkar ikus.

Zuri eskerrak   Z 144
1.   Bai gora Jauna, zu zaitut Jainko, zu Errege.

      Zure izena dut aipatuko mendez mende.

8.   Eztia eta guziz ona da gure Jauna :

      Urrikaltsua eta bihotzik nasaiena.

9.   Mundu guziko guzientzat da ona Jauna :

      Egin dituen ororentzat du bihotz ona.

10. Zuhauk eginek, Jauna, goraipa zaitzatela :

      Zure gizonek eskerrak Zuri, zor bezala.

11. Zuk erresuman duzun ospea diotela,

      Aipa ere bai zure besoan den ahala.

18. Zuzen da Jauna bere bidetan, beti zuzen ;

      Egin lanetan zoin dena bihotz den agertzen !

19. Hurbil da Jauna hari otoizka daudeneri,

      Hari otoizka bihotza zintzo eta garbi.

Aipa Jainkoa   Z 148


Aipa guziek Jaun izena.
1.   Aipa Jainkoa zeruetan,

      Aipa zazue gain gainetan.

2.   Aipa zazue Aingeruek,

      Aipa zazue goi-indarrek.

3.   Aipa iguzki ilargiek,

      Aipa izarren so dirdirek.

4.   Aipa zeruko zeru gainek,

      Aipa gaineko hedoi-urek.
Denek denetan gorets Jainkoa

Denetan gorets Jainkoa

1 - Bai bihotzean bai gorputzean gorets-azue Jainkoa

Bai solasetan, bai urratsetan, "

Jainkoa ganik baita mundua, Jainkoa ganat baitoa

2 - Bai egun argiz bai gau betean, Gorets-azue Jainkoa 

Lanean ariz eta jostetan, "

Hori da hori bakotxarentzat zorionaren gakoa .
4 – Oren beltz eta poz aldietan, gorets-azue Jainkoa

Bihotzez kanta, eskerrak eman,    „          „

Hartan bakarrik, hartan gizonak du bihotzaren osoa .

Kreazionearen Salmoa 
Psaume de la Création
Aita, hain haundi, hain eder

Hain bizi ahaltsu,

Amodio zira,

Aita, hain haundi, hain eder,

Hain bizi ahaltsu,

Zuk egin orotan hor zira.

1 - Zeru zoragarri, zuk eginarekin,

hain handi hain ttipi den guziarekin,

Izarrez distiran den zeruarekin,

Jaun Iguzkirekin, egin oihu :

2 - Itsaso denekin, ibai guziekin,

lur zabal orokin, ta ur nasaiekin,

Suzko sasi gorri orroitgarriekin,

haize firfirekin, egin oihu :

3 - Mendi gorenekin, zelai zabalekin,

itzal goxoekin, larreko lorekin,

Zuhaitz muskilekin, pentze belarrekin,

ogi buruekin, egin oihu :

4 - Ur eta lurretan bizi direnekin,

xorien tiruri ta bizi hotsekin

gizon emaztekin, zu iduriekin,

gazte guziekin, egin oihu :

5 - Dantzarako keinu esku-deiarekin,

itxaropen berriz bete pottarekin

amodio beroz bota soarekin,

ur et’arnorekin, egin oihu :
Alleluia entzuna dut 
Me voici, Seigneur Jésus

Alleluia, alleluia, entzuna dut zure deia ! 
Alleluia, alleluia !

1 - Huna Jesus nere baia,

        Alleluia ! alleluia !

     Zu zaitut Jaun zu anaia,


     Alleluia ! alleluia ! 

2 - Ez dut beldur nik etsaia,


  Alleluia ! alleluia !

     Nitaz fede gaur barreia,

 
 Alleluia ! alleluia !

3 - Hau da poza poz nasaia,

          Alleluia ! alleluia !



Heda bedi bazko deia,

         Alleluia ! alleluia !
Izpiritu Saindu 
Esprit-Saint, sanctifie-nous
Izpiritu saindu eta saindutzaile 

Gogo bihotz eta denen berritzaile

Jauts zaite gutarat, gure sustatzerat

Ilunpean dauden jenden argitzerat.

1 - Oraiko jendeak eskas du fedea

Otoi zato eta erakuts bidea

Jesusi fidatuz, Ebanjelioko

Berri Ona munduari zabaltzeko.

2 - Dohakabe gira gure itzalekin

Otoi zato, zure zazpi dohainekin.

Salba eta senda eriturik dena

Xuti eta xuxen makurturik dena.

3 - Denek baditugu gure zilar pezak

Otoi zato, ukan ditugun dohainak

Ez ditzagun gorde, ez galdu debalde

Bainan arta, ekar dezaten ondore.

4 - Uzta nasaia da, langileak xuhur,

Otoi zato, lanari baigira uzkur.

Lagunen artean, izan gaiten beti

Ahalgerik gabe, Jainko mezulari.

Zato Izpiritua 

Viens, Esprit Créateur, redonner vie à nos coeurs
Zato Izpiritua, kreatzaile Saindua,

Bero zatzu bihotzak, zu gabe dire hotzak.
1 - Bete zatzu graziez, Zerutik egorriez,

Gure adimenduak Zeronek moldatuak.

2 - Kontsolatzaile ona izendatzen zarena,

Dohain baliosena Jaun zerukoarena.
3 - Iturburu bizia, amodio garbia,

Karitate kartsua, artatzaile saindua.

4 - Fededunen bihotzak berotu tutzu hotzak

eta bete dohainez Izpirituarenez.

5 - Zato Izpiritua, Izpiritu Saindua,

Hola laster mundua dadien berritua.
Eskerrik asko 
Merci, Seigneur, de tout notre coeur !
Eskerrik asko, Jauna bihotz bihotzetik,

eskerrik asko, Jauna, orain eta beti.

1 - Eskerrik asko, Jauna, gutan zaudelako

eta zure biziaz bizi garelako.

2 - Zure hitzen gozotan, zu gure gidari,

ogi eta arnotan zu gure janari.

3 - Erakutsi daukuzu zure maitasuna,

ta maitasun bidea den zuzentasuna.

4 - Zu zaitugu artzaina, gu zure artalde,

gure bihotzak beti behartsuen alde.

5 - Zure gisara, Jauna, gaitezen ibili,

Zure gisara, Jauna, on eginez beti.
Bai eskerrak eman 
Rendons grâce à Dieu 
Bai eskerrak eman zeru lurretan,

Eskerrak eman Jainkoari

Gure onetan baita denetan ari

Eskerrak eman zeru lurretan

Eskerrak Jainkoari menderen mendetan
Eskerrak eman 
 
Rendons grâce au Seigneur
Eskerrak eman, menderen mendetan

Eskerrak eman Jainko Jaunari.

Eskerrak eman Jaunari, eskerrak eman,

Eskerrak eman Jainko Jaunari.

Eskerrak eman Jaunari,

Eskerrak eman Jaunari.

Eskerrak eman Jaunari, eskerrak eman.

Eskerrak eman Jaunari, eskerrak eman,
Eskerrak eman Jainko Jaunari.

  Intentions lues … ou:
Entzun Jaun Zerukoa  O 7
Bénis, Seigneur, les jeunes époux
l - Bi gazte hok eskuak emanik elgarri, 

lotu dira Zu gana daman bideari :

amodioa dute bideko janari, 

zure grazia izan bezate edari 

Entzun, Jaun Zerukoa, gu denen otoitza : 

bete zazu graziaz egungo ezkontza. 
2 - Bide hori bekite atsegingarria, 

arina izan dadin hauen uztarria ; 

laguntzat emozute xori kantaria, 

elgarren konpainian diten bozkaria. 

3 - Hau da ere, Jainkoa, eskatzen zaizuna : 

espos hauetan beira sendo maitasuna, 

elgarren errespetu ta leialtasuna, 

deusek ez dezan markits hauen batasuna 

4 - Gida hauen urratsak fedezko argian, 

deus ez dadila gerta zure gordabian ; 

zure ofentsatzerat badira abian, 

hor eman zaite beti bien agerian.  

5 - Egizu bi esposen helburu garbia 

oroz gainetik izan dadin familia ; 

zerbitzatzerat ere ditzazu lehia 

Zuk hauentzat hautatu zinuen herria. 

6 - Hauen gainerat heldu bada zorigaitza,

gutarat errexenik erortzen den gauza, 

egizu ez dezaten galdu konfiantza, 

bainan atxik fedea eta esperantza. 

7 - Nahigabetan diren ezkonduak oro 

bisitazkitzu, Jauna, orai eta gero ; 

horien bihotzetan ez denean aro, 

   zure maitasun suak dezaioten bero. 
Espos berri haueri 
O 6
Bénis, Seigneur, ces jeunes époux
1 - Espos berri haueri beha, otoi, Jauna,

eskaintzen baitautzute beren maitasuna.

Zu, botere guziak baderauzkazuna,

zure gain har ezazu hauen batasuna.

2 - Egizu zoriontsu bizi ditezela,

eman duten hitzean leialik daudela ;

datorzkioten haurrak maita ditzatela,

Zuk zure hok maitatzen gaituzun bezela.

3 - Lagunzkitzu etsenplu onaren emaiten,

haurren ongi altxatzen, naigaben jasaiten ;

lagunt euskaldun eta fededun irauten,

gure herri maitea ohora dezaten.

4 - Ardura ikusten da munduan gizona,

edo berdin andrea, kaiolatik joana.

Errebel horietaz urrikal, Jauna ona,

berriz kobra dezaten galdu zoriona.

5 - Maiteen ganik berex presondegietan,

edo alargundurik daudenak penetan,

bisitazkitzu, Jauna, ezinbertze hortan,

kontsolamendu kausi dezaten Zu baitan.
OGI ETA ARNOA

Ogi eta arnoa aldarean emanak ,

Zureak ditugu denak, berriz itzultzen.
Zure egin Jauna, gure eskaintzak,

Horien itxuran zaitugun hartzen .

O Jesus gure Jauna , zure bihotz eztiak ,

Argi ditzala osoki gure biziak.
Izan diten beti gure urratsak ,

Aldeko lagunen maitez eginak .
Onhar, Aita Zerukoa 
Agrée, Père du ciel, notre offrande
Onhar, Aita, Zerukoa,

Jainko betierekoa,

Onhar guk egin eskaintza :

Ostia eta Kalitza.
1 - Huna ogia, guziz garbia.

Otoi ! deneri eman grazia,

Eta hileri zure bizia.

2 - Huna arnoa, zerurakoa :

Hel dakizula hunen gozoa !

Salba dadila mundu osoa !

3 - Huna bihotzak, huna etxeak,

Huna huna gu garen guzia :

Egin dezagun zure Nahia !

Jin da espos berrien eguna O 10
Jour de mariage
Jin da espos berrien eguna

Har dezaten betiko laguna

Bien baiak, bien maitasuna

Onhar, Jauna.

1 - Gaur baitute hautatu Eliza

Betikoa emaiteko hitza,

Zutan finka dezaten bizitza

Jauna mintza.

2 - Bat batean, bien bihotzean

Su berri bat pindartu zenean

Piztua zen Jaunaren labean

Haren deian.

3 - Lur hau da hotz, maitasun beharrez

Ez da hemen zoriona errex

Zu oroitu, Jesus, gure maitez

Gutaz denez..

4 - Bi gazte hauk duten su beroa

Ez da su bat bihar hoztekoa

Zuk iraupen emozu, Jainkoa,

Betikoa.

Edo: 
Elizaren Ama


Espos berri haueri

Zure lekuko


Zu zira Jauna gure piztea,

Alleluia, alleluia !
Aintza zuri hobitik piztu zirena. Amen
Aintza zuri berriz etorriko zira. Amen
 

Aintza zuri Jesus, Aintza Jesus
Hil eta piztu zira ! Aintza !

Aintza piztuari beha gaude

zu berriz etorri artean .
 

Hor zaitugu, Kristo, Jauna,

Zu, kurutzean emana,

Hil eta piztu zirena,

Gaur zure zain gaude, Jauna !
 


Kristo bizi da bizi


Lehen, orai, beti.

Kristo guretzat hila, guretzat emana
Horra hor zaitugula osperat igana

Erran bezala, Kristo, berriz ere zato.
 

Ogi arno hauiek hartzean

Zure heriotzea dugu aitortzen

Zu Jauna etorri artean.


Ogi zerutik etorriak 
Que ce pain nous fasse Un
Ogi zerutik etorriak,

Egin gaitzala bat guziak.

1 - Jainko semea gutan baita,

Jainkoa dugu denek Aita.

Gerla bideak utzi eta,

Dugun bihotzez elgar maita.(2)

2 - Jesusen bihotz hain zabala,

Gure barnean sar dadila.

Huna Jesusek derraukula:

«Oi elgar maita Nik bezala».(2)

3 - Mahain sainduko janariak,

Noiz nahi gare gu haziak.

Jainkoa bera den Ogiak,

Egiten gaitu bat guziak.(2)

4 - Bihotz guziaz dugun barka

Eta etsaiak bai... besarka.

Amodioan gaiten finka

Eta zerurat hel osteka.(2)

Oi mirakuilu guziz 
Ô merveille ! Sous les apparences du pain, voici le Seigneur !
Oi mirakuilu guziz espantagarria

Ogiaren iduriz Jesus estalia.

Hura dut adoratzen aldare gainean,

Hura bera dut jaten komunionean.

1 - Ene begiek Jesus ez dute ikusten,

Gorputzeko sentsuek ez dute senditzen,

Bainan duda gabe dut han dela sinesten,

Fedeak argiturik han dut ezagutzen.

2 - Jesusek egin zuen azken afaria

Janaritzat emanik bere haragia.

Haragi saindu hura jaten dut nik ere,

Hura janik uste dut bizi betiere.

3 - Gurutzefikaturik guretzat hil dena,

Lorioski pizturik zerurat igana,

Hura da Sakramendu huntan ezarria,

Hura bera lurrean gure janaria.

4 - Biziaren arbola guziz aipatua,

Baratze dohatsuan Jaunak landatua,

Aurkitzen da neretzat kominionea.

Nik han dut edireiten ene bizitzea.

Zer zorion 
Viens, Seigneur, Toi mon seul bonheur
Zato, zato, ene Jesus maitea

Zu zare, zu, ene ontasuna.

Oi zer dohain ezin prezatuzkoa :

Huna Jesus, ene zoriona,

Huna Jesus, huna Jesus.

1 - Zer zorion ! Oi hau da fagorea !

Horra, horra zeruko Jainkoa.

Jautsia da gure aldaretarat

Gure gatik sakrifikatzerat.

2 - Sinesten dut, ene Salbatzailea,

Zu zarela ostian emana.

Zeruetan Jainko zaren bezala

Majestatez guzia betea.

3 - Jesus ona, saindutasuna bera,

Nola izan ni zure egoitza ?

Nola beraz, bekatore trixtea,

Errezebi ene Jaun handia ?

4 - Zuri beha emaiten naiz ahuspez,

Urrikitan ene bekatuez ;

Aitortzen dut errebel bat naizela,

Orroit zaite Aita zaitudala.

5 - Hasi nahi naiz zuretzat bizitzen,

Betikotzat nitzautzu emaiten.

Erre zazu beraz ene arima

Amodioz zuretzat, Jaun ona

Zu zira  Jauna 
Tu es, Seigneur, notre résurrection !
Zu zira Jauna gure piztea,

Alleluia, Alleluia.
1 - Aintza zuri hil eta hobiratua. Amen.
Aintza zuri hobitik piztu zirena. Amen.

2 - Aintza zuri zerurat igan zirena. Amen.
Aintza zuri ospean sartu zirena. Amen.

3 - Aintza zuri betikotz bizi zirena. Amen.
Aintza zuri berriz etorriko zira. Amen.
Maitasuna

Dieu est Amour

Maitasuna da Jainkoaren izena

Gur’ eskutan Jesusen Berri Ona .

1 - Elkarturik gaudenean ,

Poz edo penetan,

Jainkoa hor dago gure bidean .

Dugun kanta Jainkoaren bildotsari

Bake-dohain egin dezan munduari.
2-  Jainkoaren izenean biltzen girenean,
bakea sor bedi gure artean.        Dugun...
3-  Zuzenik ez den lekuan, bakerik ez dago
Aldiz gerlak dira pizten maizago.   Maitas...
Nere Bizia    
Prends ma vie, Seigneur
1 - Nere bizia har-azu Jauna, otoitz dadien egina. 

Nere bizia egin dadila Zure bizia bezala. (bis)

2 - Ogi xuri hau har-azu Jauna, otoitz dadien egina.

Kristoren gorputz egin dadila Bazko bezperan bezala. (bis)

3 - Arno hau ere har-azu Jauna, otoitz dadien egina.

Arno hau ere egin dadila batasuneko odola. (bis)

4 - Nere eskuak harzkitzu Jauna, otoitz nadien egina.

Nere eskuak egin ditela zure eskuak bezala. (bis)

5 - Nere bihotza har-azu Jauna, otoitz dadien egina.

Nere bihotza egin dadila zure bihotza bezala. (bis)


Ave Maria chanté en soliste …  ou :

Onhar zeruko Ama   O 5
Ô Marie, veille sur ces époux : Fortifie leur amour !
1 - Onhar, zeruko Ama, egungo ezkontza.

Otoi, egun, bat egin esposen bihotza.

Jainkoak betiere bat begira bitza.

Bizi on batez diten elgarrekin goza.

2 - Emozu zoriona heien etxeari.

Senarra izan bedi San Josep iduri.

Pitz aldiz bihotzean andre esposari

Denen zeruztatzaile zure goxo hori.

3 - Lagun-zkitzu nekeen eta oren beltzen,

Bihotz eta gogoz bat, arinki gainditzen:

Lagun beti sainduki elgarren maitatzen,

Jaunaren bihotzean barna sar ditezen.

4 - Ohantze berri huni beha zozu egun,

Izan dezan nasaiki haur eta ontasun.

Ait-ama, haurrak beude Eskualdun fededun,

Egun batez zeruan har ahal ditzatzun.

Jainkoaren Ama 
Mère de Dieu, nous voulons t'aimer toujours
Jainkoaren Ama, Ama guziz ona,

Zaitzagun maita, beti, beti. ( bis )
1 - Gure goresmenak onets ditzazu

Gaitz guzietarik, beira gaitzazu :

Jesusek beti zu entzuten baitzaitu

Beti, beti.
2 - Zoin garbi zaren errepikatzen,

Lur guzia nehoiz ez da baratzen.

Gu ganik eskerrak ditutzu segurak,

Beti, beti.

3 - Guk gure Amatzat, hartzen zaitugu,

Zu maitatuz bizi nahi baitugu.

Azken hatseraino, kantatuko dugu,

Beti, beti.
4 - Hemengo hersturak ikusten tutzu,

Guzien beharrak badakizkitzu.

Beraz zure haurrak hemen beira-zkitzu,

Beti, beti.

5 - Beti berdin ahul gaizki gabiltza,

Hoin maiz erdiratuz zure bihotza...

Gutaz izan zazu, oi urrikalmendu,

    Beti, beti.
Lurdeko  lorea  
Notre-Dame de Lourdes, nous sommes à vous !
Lurdeko Lorea, Ama paregabea,

Betikotz da zurea, Eskualdun jendea.
1 - Oro dira hemen zuri beha jartzen,

Arimak goratzen, eriak sendatzen.

2 - Oi zu erregina handi puxantena,

Beha gure ama, ametan maitena.

3 - Haur bat duzu hartu, hari zu agertu.

Horrat oro deitu, Lurra zeruztatu.

4 - Zer da argi hori harpean ageri ?

Irriz Ama ari bere haurñoari !

5 - Oi zure distira ! Haurraren begira.

Heldu den dirdira ! Izarrak nun dira ?

6 - Nun da iguzkia ? Zu zira, Maria,

Zu, garbi garbia, notarik gabia !

5 - Nundik jina zinen du gero jakinen.

   Nola zinen deitzen, zuhaurk salaturen.
Elizaren Ama    
Mère de l'Église, guide tes enfants

Elizaren Ama,

Erakuts zure haurrer girixtino lana.
 1 - Zuk galdatuak emaiten ditu Jesusek :

Nola ez egin zuri dei gure bihotzek.

2 – Zure etxean ditugu Jauna esposak ;

Bat egiteko maitasunean ezkontzak .

3 – Zure haur dira Kristo baidute gidari

burraso saila bete dezaten zu argi .

4 - Orroitzen gira burraso, lagun, etxekoz :

Heien geriza egon zaitela betikoz.

5 - Ohore Zuri, zeru-lurren Erregina :

Zure eskutik daike gure atsegina.
Jauna baitan jos elgarri  O 3
(Ama Birjinari)
Ô Marie, unis dans l'amour ces deux époux
1 - Jauna baitan jos elgarri bihotz hauk, oi Maria,

Amodio sainduaren betiko iturria !

Beira-zkitzu amultsuki, beirale hain eztia !

Bi gazte hauk, Ama, entzun : zorion emozute.

Bi gazte hauk, Ama, entzun :

Zorion emozute.

Elgar maitez, elgar lagun,

Zu-ganat igan beite.
2 - Eman heien etxeari zurean zen goxoa,

Hartan laster pitz dadila haur baten irriñoa.

Egin beti azkarrago heien amodioa,

Oraidanik elgarrekin duten goza Jainkoa.

3 - Heien baitan, ez bedi sar sekulan bekatua,

Hits ez dadin zuk finkatu batasun amultsua.

Arratsetan, hel bekizu heien otoitz kartsua ;

Haurren haurrez gozaturik, eman bier Zerua.

…Morceau de musique … ou :

Zure lekuko 
Témoins du Christ, envoyés au monde
Zure  lekuko gaitu Elizak gu igortzen munduari.

Izan ditela gure urratsak, Kristo, zure mezulari.

1 - Hemen dugu orok egin Jaunaren artaldea.

Denek behar dute jakin zoin den paregabea

Zeruko artzainarekin gure alapidea.

2 - Ez du nahi Artzain onak bakar bat ere galdu.

Gertatzen bada etsaiak duela bat urrundu,

Behar du bere anaiak berriz biltzen lagundu.

3 - Bere biziaz apeza Kristo agertuz doa.

Kristauak halaber beza bertzer eman Jainkoa,

Gutan baitago Eliza argitzeko mundua.

4 - Bataiatua den bati manu hau da emana :

Obraz egin dezan beti Jainko-hitzak diona,

Orotan dadien aurki eginez Jainko-lana.

5 - Mariak aingeruari « Jaunaren neskatoa”.

Ordutik eman zen Hari bihotz eta gogoa :

Jainkoaren zerbitzari, horra girixtinoa.

6 - Jainkoaren haurrek dugu familia egiten.

Munduak erran behar du : zer bihotz ona duten !

Beraz oro esku-esku elgarrekin ar gaiten.
Agur Jesusen Ama  
Mère du Christ, refuge des pécheurs
Agur Jesusen Ama, Birjina Maria,

Agur, itsaso izar distiratzailea !

Agur denen iguzki boz argiz betea,

Agur, bekatorosen leihor pizgarria. (bis)

2 - Agur gizonen Ama eta Erregina !

Agur gozo amultsu, hoberik ezina !

Zu ganik urruntzea gauza da samina.

Agur bihotz barneko nere atsegina !  (bis)

3 - Agur gure boz eta atsegin eztia !

Atsegabe ordutan gozagai eztia !

Agur, Birjina eder hain zoragarria !

Har zazu bihotza, ta orizu bizia. (bis)

Agur itsas izar 
Étoile de la mer, mère de Dieu !

1 - Agur itsas izar hain gozoz betea !

Jainkoaren Ama, zeruko atea ! (bis)

2 - Izan gure Ama, gure deiak entzun,

Izan gaiten xume edo haur hobendun ! (bis)

3 - Birjina Maria, hoin eder, hoin ezti,

Begira gaitzazu, garbi gauden beti. (bis)

4 - Zeruraino xuxen goazen ba, zu lagun,

Jesus betiere goraipa dezagun. (bis)

5 - Gora Jainko Aita ! Kristori ohore ! 

Izpirituari ospe betiere ! (bis)

SARTZEA . . . .ENTREE





AINTZA . . . .GLOIRE à DIEU





SALMOAK . . . .PSAUMES





PREDIKU ONDOTIK . . . . APRES L’HOMELIE





ESKERRAK  . . . .ACTION DE GRACES





FEDEDUNEN OTOITZA . . . .PRIERE UNIVERSELLE





OFERTORIOA . . . .OFFERTOIRE





KOMINIONEA . . . .COMMUNION





AMA BIRJINA . . . .VIERGE MARIE





SINADURAK . . . .SIGNATURES





KONTSEKRAZIONEA . . . .ANAMNESE

